
Қазақстан Президентіне хат
«Өз Отаныңның патриоты болу – 
Қазақстанды жүрегіңде сақтау»

Н.Ә.Назарбаев

Мен үшін Отан анамның жымиюынан, отбасындағы өзара түсіністіктен басталады. Отан – дегеніміз көп адам өмір сүретін кәдімгі үй. Отанымның көк байрағы желбірегенде мені қуаныш кернеп, жүрегім қаттырақ лүпілдейді. Отанға деген сезім анаға және отбасына деген сезім сияқты маңызды. Отан – бұл біздің балаларымыздың және немерелеріміздің болашағы. Отанға қалай қарасаң, ол да саған солай жауап қайтарады. 
Мен Қазақстанда, Өскемен қаласында туып-өстім. Қаламның әр бұрышын, көрікті жерлерін және атақты азаматтарының, даңқты еңбеккерлерінің есімдерін білемін.
Мен – орыспын, Қазақстанда тұрамын.

Мен осында туып-өскен баламын,

Отанымның жауыны да, қары да,
Ыстық маған әр ағашы, талы да.

Менің қалам – керемет қала, өйткені ол бүкіл Қазақстанның түрлі-түсті металлургиясының орталығы болып табылады. Бізде қорғасын-мырыш және титан-магний комбанаттары, Үлбі металлургиялық зауыты сияқты бірегей зауыттар бар және де Өскемен- Қазақстанның әсем қалаларының бірі. Қайта құру кезеңіндегі өмір сүрудің социалистік тәртібінің өзгеруі біздің қаламызды сырттай айналып өтпеді. Көптеген кәсіпорындар жабылып, жұмыссыздық белең алды. Мұндай қиындықтар республиканың барлық жерінде орын алды.
Сол кездері, 90-жылдардың басында Ресейдің атақты жазушысы Рой Медведевтің айтуы бойынша: «Батыстық, ресейлік сарапшылардың көбінің болжауы көңіл көншітерлік деңгейде емес еді. Қазақстан жылдам үшінші әлемнің ең кедей елдерінің біріне айналып барады деп есептелген». Мемлекет пен елдің ары қарайғы тағдырын шешетін қандай да бір стратегиялық шешімдер қабылдау қажет болды. Жағдай айтарлықтай ауыр болды және қабылданған кез келген шешіммен мемлекеттің болашағы байланысты болды. Бұл шешімдерді қабылдау күмәнсіз  жан-жақты тұлға, ең бастысы – күшті, болаттай берік ерікті адам, яғни Нұрсұлтан Әбішұлы, сіздің ғана қолыңыздан келді. «Біздің мақсатымыз қарапайым және айқын еді – біздің жақсы өмір сүргіміз келді, ал одан да бетер біздің балаларымыз бен немерелеріміздің болашағының лайықты болғанын қаладық».
Бұл жол бірнеше онжылдықтарға пара-пар, өте ауыр болды. Бірақ менің Қазақстаным барлық қиыншылықтарды жеңді, қазіргі таңда сіздің сөзіміңізбен айтсақ: «біз иықты кеңге салып, еркін тыныстауға болатын биіктікке қол жеткіздік».
Мен көптеген жылдар қатарынан демократияны білмеген, еркін ой тұмшаланған Қазақстанның қазіргі таңдағы еркіндігімен, айқындылығымен, либералды саясатымен және дамыған экономикасымен мақтанамын. Бұл жетістіктерге көптеген елдерде әлі күнге дейін адамның қарапайым құқықтары бұзылып, миллиондаған адамдар кедейшілікте, сауатсыздықта өмір сүріп жатқан, ал демократия әлі жете қоймаған уақытта жеттік.
Менің туған, нұрлы Қазақстаным!

Қазіргі уақыттағы барлық оң өзгерістер біздің президентіміз, сіздің даналығы мен беделіңіздің арқасында орын алды. Өзгерістердің жағымдылығы бізбен бірге тәуелсіздік алған көрші Тәжікстан, Қырғызстан, Түркменстан және Өзбекстан мемлекеттерімен салыстырғанда айқын көрінеді. Қазақстан алғашқы болып алдыға қадам басты. Аталмыш көрші мемлекеттерде әлі күнге дейін тұрақтылық жоқ, ал өзбек, қырғыз, тәжік ұлттарының жастары жұмыс істеу үшін Қазақстанға келеді, өйткені олардың мемлекеттері оларға жұмыс бере алмайды.  Бұл мәселе мені қатты толғандырады, өйткені мектепті бітірген соң мамандық алып, одан кейін жұмысқа тұруым керек. Бірақ мен көрші мемлекеттің жастарына ұқсап басқа мемлекетке кетпеймін, өйткені өз мемлекетімде маман ретінде қажет екеніме көзім толық жетеді. 
Біздің еліміз тек ұлан-байтақ жерге, өзен-көлдерге, қазба байлықтарға ғана бай емес. Ең басты байлық – еліміздің мақтанышы, игілігі болып табылатын адамдар. Олардың арасында ақын және батыр Махамбет Өтемісұлы, ақын, ағартушы Абай атамыз, Ұлы Отан соғысының қаһармандары Мәншүк Мәметова мен Әлия Молдағұлова, әнші Роза Рымбаева, ақын, саясаткер Олжас Сүлейменов, актриса Наталья Орынбасарова, ғарышкерлер Тоқтар Әубәкіров пен Талғат Мұсабаев, опера әншілері Ермек Серкебаев пен Әлібек Дінішев, боксшы Василий Жиров және тағы басқа мақтан тұтар адамдар жетерлік. Олар өз Отанын сүйетін патриоттар. Бірақ Отанды тек сүю жеткіліксіз. Махаббатыңды іспен дәлелдеу қажет. «Әр сәтте, әр күні Отаным үшін өмір сүремін және тыныстаймын» - деп жазады Б.Момышұлы. Өз жері үшін, оның бостандығы, тәуелсіздігі үшін өмір сүрген, күрескен және қаза болған батырлар ғана шынымен осы атаққа ие. Бұл күрестің астарында Отанға деген махаббат жатады. 
Мен, қазіргі заман адамының жанында және санасында бірегей тұлға болып табылатын, жастар үлгі болуға талпынатын өз елінің патриот азаматының жоғары бейнесі болуы керек деп ойлаймын. Біздің еліміздің президенті Сіз, Нұрсұлтан Әбішұлы, мен үшін сондай тұлғасыз, шынымен де дана адам, ұтқыр саясаткер, стратег және нағыз патриотсыз. Сіздің арқаңызда біз тұрақтылыққа және өркендеуге қол жеткіздік. Тәуелсіздік алғаннан бастап экономика, ғылым және мәдениет дами бастады. Біздің елімізге өзінің тәуелсіз мемлекетін құру, дағдарыстан шығу, жұмыссыздыққа төтеп беру,  оңайға түскен жоқ, бірақ біз бұл қиындықтардың бәрін артқа тастадық. Біз аяғымызға нық тұрдық және қазіргі таңда еліміз тек өркендеуде. Тәуелсіздігімізді алғаннан бастап біз көп іс тындырдық: мықты мемлекет құрдық, ең динамикалы экономикалардың бірін жасадық, адамдардың өмір сүру деңгейін жақсарттық. Сіз халықты бірінші орынға қоясыз, сондықтан адамдар Сізге сенеді және жақсы көреді. Өйткені Сіз барлығын жаңадан бастадыңыз және аздаған жылдарда Қазақстан ірі державаға айналды. 
Біздің мемлекетіміз көпұлтты, бұл біздің ерекшелігіміздің бірі, өйткені барлығымыз біртұтаспыз, бізді Отанымыз, достығымыз, сыйластығымыз, бір-бірімізге қол ұшын беруіміз, махаббатымыз және жалпы мәдениетіміз біріктіреді.

Біздің мектепте бір сыныпта менімен бірге немістер, украиндықтар, қазақтар, татарлар оқиды. Біз өзара доспыз және бір-бірімізді түсінеміз.

Республикада он бір тілде газеттер шығарылады, ал телеарналарда он екі тілде хабар таратылады. Басқару органдарында және Президент әкімшілігінде алпыс төрт ұлт өкілі қызмет етеді. Астана қаласындағы әлемдік және дәстүрлі діндер көшбасшыларының II съезінде (атап айтқанда Бейбітшілік және Келісім сарайында өткен) әлемдік діни бірлестіктердің өкілдері үйлесім мен қайырымдылықтың атмосферасын сезінді. Бір-бірін жау сезініп жүрген адамдар Астанада келісімге келуге бел буды. Бұл мен үшін үлкен қуаныш. Сіз «Әлем адамы» екеніңізді дәлелдедіңіз.  
Мемлекеттік тіліміз – қазақ тілі, ал орыс тілі мемлекетіміздің ресми тілі. Басқа ТМД елдерінде мұндай көрініс жоқ.

Сіз, президент қазақстандықтардың бірісіз, өз елі үшін, бірлігі және экономикасы үшін жауап беруді міндетім деп білетін тұлғасыз. Менің де сіз сияқты болғым келеді. Ата-анам, менің мұғалімдерім, Отаным мені мақтан тұтса деймін. Мүмкін мен, мен болмасам менің сыныптастарым, құрдастарым тамаша кітап жазар, ғарышқа кеме ұшырар немесе адамзатты айықпас дерттен құтқаратын жаңа вакцина ойлап табар. Бізге сеніңіз! Біз сеніміңізді ақтаймыз!

